ՏԵՂԵԿԱՆՔ
«Սպառողների իրավական իրազեկման ոլորտում ԱՊՀ անդամ պետությունների միջև համագործակցության մասին համաձայնագրի կնքման նպատակահարմարության մասին

«Սպառողների իրավական իրազեկման ոլորտում ԱՊՀ անդամ պետությունների միջև համագործակցության մասին Համաձայնագրի մշակման համար հիմք է հանդիսացել 2000 թվականի հունվարի 25-ի սպառողների իրավունքների պաշտպանության բնագավառում անկախ պետությունների համագործակցության մասնակից պետությունների համագործակցության հիմնական ուղղությունների մասին Համաձայնագրի դրույթները: 
Կարևորելով սպառողների իրավական իրազեկումը` որպես սպառողների  իրավունքների պաշտպանության առաջնայնություններից մեկը, Համաձայնագրի նպատակն է բնակչության մեջ սպառողական մշակույթի, ողջամիտ և գրագետ սպառման հմտությունների զարգացումը, սպառողների իրավունքների ու պարտականությունների վերաբերյալ գիտելիքների տարածումը, սպառողների իրավական իրազեկման ոլորտում համաձայնեցված քաղաքականություն իրականացումը, ապրանքների (աշխատանքների, ծառայությունների) գրագետ ընտրության ունակությունների ձեւավորմումը, այդ թվում` ֆինանսական ծառայությունների մատուցումը:
Համաձայնագրի կողմ հանդիսացող անդամ պետությունները իրականացնում են համաձայնեցված և միասնական քաղաքականություն, սպառողների իրավական իարզեկման ուղղությամբ:
Կողմերը պետական կրթական տարբեր մակարդակներում իրականացնում են սպառողների իրավական ծանուցման վերաբերյալ ուսուցումներ, մրցույթներ, ինչպես նաև միջոցներ են ձեռնարկում սպառողների գիտելիքների տարածման ուղղությամբ` ուսումնական հաստատությունների, պետական կառավարման, հանրային տեղեկատվական ռեսուրսների և ԶԼՄ-ների միջոցով: 

Համաձայնագիրը համահունչ է Սպառողների իրավունքների պաշտպանության քաղաքականության հիմնական ուղղություններին և նպատակներին: 
Ելնելով վերոհիշյալից` ՀՀ տնտեսական զարգացման և ներդրումների նախարարությունը նպատակահարմար է համարում վերոնշյալ Համաձայնագրի կնքումը Հայաստանի Հանրապետության կառավարության կողմից:

